
Rĩrĩa Jesũ 
abatithirio, Ngai 
akĩaria. Akĩuga, 
“Ũyũ nĩwe mũũru 
wakwa nyendeete. 
Nĩngenagio nĩwe.”  
Roho Mũtheru wa 
Ngai akĩmũikũrũkĩra 
ta ndutuura.



Thuutha ũcio, 
Roho Mũtheru
wa Ngai agĩtwara
Jesũ werũinĩ. 
Jesũ aarĩ wiki.



Jesũ akĩĩhinga thikũ mĩrongo 
ĩna. Nĩ kuuga ndaarĩire irio. 
Akĩhũũta mũno.



Kiugo kĩa Ngai kiugaga atĩ
nyamũ ndĩani cĩarĩ kuo.



Caitani agĩũka nĩguo agerie 
Jesũ.  Tene mũno nĩagereetie 
Adamu na Hawa matigaathĩkĩre 
Ngai mũgũndainĩ wa Edeni. Rĩu 
Jesũ nĩaragerio.



Caitani nĩageririe
ona Mũrũ wa
Ngai, Jesũ.



Caitani akĩuga, “Angĩkorwo wĩ 
Mũrũ wa Ngai garũra mahiga 
maya matuĩke mũgate.” Hiihi 
Jesũ nĩagũathĩkĩra Caitani?



Aca! Jesũ ndaathĩkĩire Caitani. No amũcokeirie na 
kiugo kĩa Ngai. “Mũndũ ndagatũũrio nĩ mũgate tu, no 
agatũũrio nĩ kiugo kĩrĩa kiumaga kanua inĩ ka Ngai.”



Caitani agĩcooka agĩtwara Jesũ thĩinĩ wa ituura 
inene ria Jerusalemu, hekaarũinĩ theru kũrĩa andũ 
mahooyaga Ngai. Nĩ kĩĩ Caitani eekire rĩu?



Caitani akĩmwĩra,  
“Angĩkorwo nĩwe Mũrũ
wa Ngai, wĩgũithie thĩ
tondũ kiugo gĩake
kiugĩĩte atĩ araika aake
nĩmagũkũhonokia.” 



Jesũ agĩcookia, “Aca! Nĩkwandĩkĩĩtwo rĩngĩ ... 
‘Ndũkanagerie Ngai waku.’”



Caitani akĩgeria rĩngĩ. Akĩruta Jesũ kuuma
itũũrainĩ akĩmũtwara kĩrĩmainĩ kĩnene igũrũ.



Akĩonia Jesũ ũnene wa 
moothamaki ma gũũkũ thĩ, 
Caitani akĩuga, “Nĩngũkũhe 
maũndũ macio mothe, angĩkorwo 
nĩũkũnyinamĩrĩra na ũthathaiye.”   



Jesũ akĩmũatha “Cooka thuutha wakwa, Caitani! 
Nĩkwandĩkĩĩtwo … ũrĩhooyaga Mwathani Ngai waku 
na no we ũrĩtungatagĩra.”



Caitani agĩtiga Jesũ 
gwa kahinda kaniini.  
Ũndũ ũngĩ mwega 
ũgĩĩkĩka. Ngai 
agĩtũma araika 
moomĩrĩrie na 
marore Jesũ, 
Mũrũ wake, ũrĩa 
ũtaathĩkĩire 
Caitani.



Ihinda iritũ harĩ Jesũ

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Mathayo 4, Luka 4

“Ciugo Ciaku ciatarĩrio nĩirehaga ũtheri.” 
Thaburi 119:130



Mũico

38 60



Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

